Біліміңде береке болуын қалайсың ба?

Имам әл-Әлбани, Аллаһ оны рахым етсін, былай деді: “Ғалымдар: «Білімді берекелі ететіт нәрселердің қатарынан – әр сөзді өз авторына телу. Себебі сонысымен адам кесірлі бұзақылығы туралы Пайғамбардың (оған Аллаһтың игілігі мен сәлемі болсын): «Өзінде жоқ нәрсені өзіне телитін адам өтіріктің екі көйлегін кигендей», - деген сөздерінде айтылған жалғаннан алыстайды”. Әл-Бухари №5219, Муслим №2130. Қз.: Муқаддима тахқиқ «әл-Калим әт-Тайиб», 11-12 беттер.

Сондай-ақ имам әл-Әлбаниден, Аллаһ оны рахым етсін, ғалымдардың атын атамай сөздерін жеткізу ұрлық болып есептеледі ме деп сұрағанда, ол: «Иә, бұл ұрлық әрі шариғат тарапынан рұқсат етілмейді! Өйткені адам өзін өзінде жоқ нәрсенің иесі етіп етіп көрсетеді, сондай-ақ бұл – өтірік (фальсификация) әрі басқаларды бұл сөздердің немесе осы зерттеу жұмысының оның білімі мен данышпандығының нәтижесі болып табылатындығына иландыру. Жеткізу екі түрлі болатынын біліп қойғын:  
- Ешкім жеткізіліп отырған сөздерді айтушының сөздеріне жатқызбайтынына күмән жоқ жағдай; бұл мен және басқалар: «пәлен әлсіз жеткізуші», немесе: «пәленше сенімге лайықты», - деп айтатынымыздай. Осы сөздерді оқитын әрбір адам бұл менің сөздерім емес екенін біледі, әрі мұндай нәрсе кешіріледі.
- Мәселе ғылыми және зерттеу жұмысына қатысты болатын жағдай; мұндай кезде ешкімге бұны [осы еңбектің тиесілі иесінің есімін айтпастан] жеткізуіне болмайды» Қз.: «әл-Әлбани кама ‘арафтух» 74-бет. 
Бұл діни ғылымға қатысты ма, әлде дүнияуи ғылымға да ма?

Бұл діни немесе дүниеге қатысты еңбек болсын, (бәрібір) адам уақытын сарп етеді, ыждағат мен талпыныс танытады, ал біздің дініміз өзгенің еңбегін құрметтеуге шақырады, сол себепті егер автор аталып айтылатын болса, мұндай әрекет адамгершілік жағынан адал әрі өнегелі болмақ.

Ал егер автор (мұсылман болсын немесе мұсылмандармен соғыспайтын кәпір болсын) өзінің еңбегін (бұл діни немесе дүниелік ғылымға арналған еңбек болсын) пайдалануда қандай да бір шарттар қойса, мысалы, материалды қолданарда оның атын атауды, немесе еңбекті жарияламас бұрын оның келісімін алу, немесе көшіруге мүлдем тыйым салса, т.с.с., онда мұсылман осы секілді шарттарды орындауға міндетті, себебі бұл Ислам Академиясының Кеңесінің қаулыларында (Мекке/ 12-19 Ражаб айы 1406 х.ж.; Кувейт 1-6 Жумада әл-Улә 1409 х.ж.) және Сауд Арабия Королдігінің Ғылыми зерттеулер және пәтуа шығару бойынша Тұрақты Комитет ғалымдарының (13/187-188) тарапынан айтылғандай, сақтауымызды бізге дін бұйыратын автордың құқығы болып табылады. 

